
				ఈ పుట అచ్చుదిద్దబడ్డది



ఏదిరా స్వేఛ్చ





ఏదిరా స్వేఛ్చా ఏది స్వాతంత్ర్యం

ఎక్కడా సమానత్వం

మచ్చుకైనా మిగిలి ఉందా

మానవత్వం ఇపుడు ఉందా

ఓ పతాకమా... భారత పతాకమా

కులాలన్ని వీడిపోయి మతాలన్ని రెచ్చిపోయి

పిచ్చిలేసి సంపుకొనుటా....        ॥ఏదిరా॥


ఈ చితికిన బతుకుల మీద నీ రెపరెపలేనా స్వేచ్ఛ

ఈ అధర్మ రాజ్యంలోన నీ ధర్మచక్రమా రక్ష

కలో గంజో తాగి మేము కడుపు చేత బట్టుకుంటే

కాయ కష్టం జేసి మేము కన్న బాధలు పడుతుంటే

కడుపు గొట్టుటా స్వేఛ్చా

మా వెతలు పేర్చుటా స్వేఛ్చా

ఓ పతాకమా మువ్వన్నెల విహంగమా 
॥ఏదిరా॥


శిశు హత్యలు వరకట్న చావులు

అనునిత్యం చూస్తూనే కన్నీరు పెడుతూనే

స్వేఛ్చ స్వేచ్చని ఎగిరేవు నీ శ్వాస నేనని చాటేవు

స్వేధం చిందే బతుకుల జూసి కన్నీరు కార్చేవు

మనుషులంతా ఒక్కటైతే మానవత్వం మిగిలి ఉంటే

ఊచకోతలు గోయుటా స్వేఛ్చా

దళిత వాడను కక్ష్యగట్టుటా స్వేఛ్చా

ఓ పతాకమా మువ్వన్నెల విహంగమా     
॥ఏదిరా॥

